
0.0.1 sajjhaparibbājakasuttaṃ

1. evaṃme sutaṃ, ekaṃ samayaṃbhagavā rājagahe

viharati gijjhakūṭe pabbate. atha kho sajjho paribbā-

jako yena bhagavā tenupasaṅkami, upasaṅkamitvā bha-

gavatā saddhiṃ sammodi, sammodanīyaṃ kathaṃ sā-

rāṇīyaṃ vītisāretvā ekamantaṃ nisīdi. ekamantaṃ

nisinno kho sajjho paribbājako bhagavantaṃ etada-

voca:

2. ekamidaṃ bhante, samayaṃ bhagavā idheva rāja-

gahe viharati giribbaje, tatra me bhante, bhagavato

sammukhā sutaṃ sammukhā paṭiggahītaṃ "yo so saj-

jha, bhikkhu arahaṃ khīṇāsavo vusitavā katakaraṇīyo

ohitabhāro anuppattasadattho parikkhīṇabhavasañño-

jano sammadaññā vimutto, abhabbo so pañcaṭhānāni

ajjhācarituṃ.

3. abhabbo khīṇāsavo bhikkhu sañcicca pāṇaṃ jīvitā

voropetuṃ, abhabbo khīṇāsavo bhikkhu adinnaṃ they-

yasaṅkhātaṃ ādātuṃ, abhabbo khīṇāsavo bhikkhume-

thunaṃ dhammaṃ paṭisevituṃ, abhabbo khīṇāsavo

bhikkhu sampajānamusā bhāsituṃ, abhabbo khīṇāsavo

bhikkhu sannidhikārake kāme paṭisevituṃ, seyyathāpi

pubbe agārikabhūto'ti. kacci metaṃ bhante, bhaga-

vato sussutaṃ suggahītaṃ sumanasikataṃ sūpadhā-

ritanti.

4. taggha tetaṃ1 sajjha, sussutaṃ suggahītaṃ suma-

nasikataṃ supadhāritaṃ. pubbecāhaṃ sajjha, etarahi

ca evaṃ vadāmi. "yo so bhikkhu arahaṃ khīṇāsavo

vusitavā katakaraṇīyo ohitabhāro anuppattasadattho

parikkhīṇabhavasaññojano sammadaññāvimutto. abhabbo

so navaṭhānāni ajjhācarituṃ: abhabbo khīṇāsavo bhik-

khu sañcicca pāṇaṃ jīvitā voropetuṃ, abhabbo khī-

ṇāsavo bhikkhu adinnaṃ theyyasaṅkhātaṃ ādātuṃ,

abhabbo khīṇāsavo bhikkhu methunaṃ dhammaṃ pa-

ṭisevituṃ, abhabbo khīṇāsavo bhikkhu sampajānamusā

bhāsituṃ, abhabbo khīṇāsavo bhikkhu sannidhikārake

kāme paribhuñjituṃ, seyyathāpi pubbe agārikabhūto.

5. dhammaṃ abhabbo khīṇāsavo bhikkhu chandāga-

tiṃ gantuṃ abhabbo khīṇāsavo bhikkhu dosāgatiṃ

gantuṃ, abhabbo khīṇāsavo bhikkhu mohāgatiṃ gan-

tuṃ, abhabbo khīṇāsavo bhikkhu bhayāgatiṃ gantuṃ.

pubbecāhaṃ sajjha, etarahi ca evaṃ vadāmi. "yo kho

bhikkhu arahaṃ khīṇāsavo vusitavā katakaraṇīyo ohi-

tabhāro anuppattasadattho parikkhīṇabhavasaññojano

sammadaññā vimutto, abhabbo so imāni navaṭhānāni

ajjhācaritu" nti.

1te etaṃ machasaṃ.

